
Ed. 86. Frumvarp til laga [60. mál]
um breyting á lögum nr. 42 1948, um útflutning og innflutning á íslenzkum og er-
lendum gjaldeyri.

Flm.: Björn Ólafsson, Lárus Jóhannesson.

1. gr.
3. gr. laga nr. 42 1948 orðast þannig:
Hver sá, er til landsins kemur frá útlöndum, skal gefa tollyfirvöldunum sundur ..

liðaða skýrslu um þann gjaldeyri, er hann hefur meðferðis. Skulu einstaklingar
búsettir hér á landi skila þeim gjaldeyri, sem þeir eiga, til þeirra banka, el' rétt hafa
til að verzla með erlendan gjaldeyri, og greiða þeir andvirðið í íslenzkum krónum.

Einstaklingar búsettir erlendis skulu við komu sína til landsins undirrita yfir-
lýsingu um, að þeir selji gjaldeyri aðeins til þeirra stofnana, sem rétt hafa til gjald-
eyrisverzlunar. Skal sala þeirra á gjaldeyri færð í vegabréf þeirra.

Hver sá, sem fer af landi burt, skal gefa skriflega skýrslu um gjaldeyri þann,
er hann hefur meðferðis, og gera grein fyrir, að hans hafi verið aflað á löglegan hátt.

2. gr.
4. gr. sömu laga orðast þannig:
Eigi má setja reglur samkvæmt lögum þessum, er banna mönnum brottför úr

landi. Einstaklingar búsettir hér á landi hafa heimild til að semja við erlenda aðila
um uppihald erlendis fyrir sig og sína gegn endurgreiðslu með sams konar greiða
hér á landi. A sama hátt geta félagssamtök hér á landi samið um uppihald erlendis
fyrir félagshópa gegn því að sjá erlendum félagshópum fyrir uppihaldi hér á landi,
enda sé ekki um yfirfærslu gjaldeyris að ræða Í slíkum viðskiptum.

3. gr.
Lög þessi öðlast þegar gildi.

Greinargerð.

Lög um útflutning og innflutning it íslenzkum og erlendum gjaldeyri eru sett
til að tryggja það, að ferðamenn, innlendir og erlendir, gefi skýrslu um gjaldeyri
sinn og hlíti settum reglum um meðferð hans. En í lögunum er kvöð á innlenda
menn, sem telja verður mjög óeðlilega og óhagkvæma. Hún er sú, að gert er að
skilyrði fyrir brottför þeirra úr landinu, að þeir undirriti drengskaparyflrlýsingu
um það að semja ekki við erlenda aðila mn að fá uppihald erlendis gegn nokkurs



konar endurgjaldi nema með sérstöku leyfi gjaldeyrisyfirvaldanna. Slík kvöð er
jafnóvenjuleg sem hún er óeðlileg, og er næsta furðulegt, að hún skuli framkvæmd
í landi, sem virðir að nokkru persónulegt frelsi manna.

Síðan styrjöldinni lauk, hafa orðið miklar breytingar á samgöngum við önnur
lönd. Nú geta menn komízt til flestra landa Evrópu á nokkrum klukkustundum.
Hinni ævagömlu einangrun landsins er lokið, og landsmenn hafa nú tækifæri, sem
þeir aldrei hafa haft áður, til þess að kynnast umheiminum. Þetta tækifæri hefur
verið notað eftir föngum, og það þarf frekar að styrkja menn en hindra í því að
nota það. Sumum hefur þótt utan farir landsmanna nokkuð miklar og talið þær
óþarfa gjaldeyriseyðslu. En þær eru sízt meiri hlutfallslega en tíðkast í Bretlandi
og með ýmsum þjóðum á meginlandi Evrópu. Þrátt fyrir gjaldeyrisskort veita
Bretar hverjum, sem þess óskar, ákveðna fjárhæð í gjaldeyri á ári til utanfarar.
íslendingum er ekki minni nauðsyn en öðrum að kynnast menningu og háttum
annarra þjóða. Þess vegna er með frv. þessu lagt til, að landsmenn hafi heimild
til að þiggja greiða og fyrirgreiðslu erlendis gegn því að láta í té sams konar greiða
hér á landi. Þetta er svo sjálfsögð heimild, að ekki ætti að þurfa um hana að deila,
ekki sízt á tímum, þegar erfitt er fyrir almenning að fá gjaldeyri til ferðalaga.
Með þessu móti er oft mögulegt fyrir menn að útvega sér dvöl erlendis, sem eiga
þess ekki neinn kost að afla sér gjaldeyris. Sama er að segja um félagshópa, sem
vilja fara utan. Þeir geta oft átt þess kost gegn þVÍ að taka móti og veita beina hér
á landi erlendum félagshópum. Verður varla sagt, að hægt sé á hagkvæmari hátt að
greiða fyrir ferðalögum almennings, þar sem hér er ekki um bein gjaldeyrisútlát
að ræða. Slíkar framkvæmdar eiga ekki að vera háðar neinum leyfum.

í frv. er tekið fram, að eigi megi setja reglur samkvæmt lögum þessum, er
banna mönnum brottför úr landi. Er þetta sett vegna þess, að nú er landsmönnum
bannað að fara úr landi nema með leyfi gjaldeyrisyfirvaldanna, hvernig sem á
stendur. Er það framkvæmt á þann veg, að skipafélögum og flugfélögum er bannað
að selja mönnum farmiða nema með leyfi viðskiptanefndar. Mjög er vafasamt, að
nokkur heimild sé til fyrir því að gera landsmenn þannig ófrjálsa ferða sinna. En
til þess er ætl azt, að frv. taki af allan vafa n111 það, að skv. lögunum sé ekki hægt
að banna 'neinum brottför úr landi.


